
Dicnie

RAN AR MOR

0 chom gant ¢ zad emai Glen ha Morgana, @ lain un
laur-tan wiar un enedenn wihan EVil bezai gwarezet
diouzh danjeriow ar mar mi it gant o mamm-gozh da
cham g kér. O'ar c'houlz-52 & kompran Glen ez o e ¢ hoar

viban wr alksa anezhi, wr woud jenn war 4 70 gousst,

ankan a-hed o bea) sstlammues.
puzh ar Sorserez ha sikour ar
adkaviant o gallowdau.

igerad

reunig gwiskat gante, 8ch sont o

gwer an karantes gamnt wr Selkie & r..leu.". he forpam
a-benn ma n'afe ket war e ¢ Tir e-barzh gr moe Mat pa
vezont war an douar @ tay moueshiod ar Satkisd.

E-pad pall amzer 8 o2 bel sohjst @ oa ar reumiged bordod
sakr ha pell 2o & kaver anazie e mojsmnoy ar Gelfad
Sofjal & rag gant ar vartoloded & oamt eneow an dud sait da
Anaon war vor, Un srasaal diwar &r mojennod-s5e 8o Kan
ar mar, awanet gant majann ar Selkied s-mask reod ail.




AN ISTOR

Emafi Glen ha Morgana o chom gant o zad e lein un tour-tan war un enezenn vihan. Evit bezaf
gwarezet diouzh dafjeriou ar mor int kaset gant o mamm-gozh da chom e kér. D’ar c’houlz-se
e kompren Glen ez eo e c’hoar vihan ur Selkie anezhi, ur voudigenn vor a zo gouest, a-dru-
garez d’he c’han, da zistrobinellaf ar voudiged hud bet sordet gant Sorserez he zouded. Glen
ha Morgana a vez dav dezhe talafi ingal ouzh an dafijer ha bezan mistri war o anken a-hed o
beaj estlammus. Rankout a reont stourm ouzh ar Sorserez ha sikour ar voudiged hud evit ma
adkavfent o galloudou.

KROGIN GANTI

An eil film faltazi hir bet savet gant ar penn-iwerzhonat Tomm Moore eo Kan ar mor. Bren-
dan ha Sekred Kells (war ar renk evit ur priz Oscar en 2010, rummad Gwellafi Film Bevaat)
en doa graet a-raok, gwriziennet don an danvez er film-maf er mojennou keltiek. Deut e oa
sofij troiou-kaer Glen ha Morgana da Domm Moore en 2006, pa oa o seveniii e film kentai.
O vakaifisif e oa, asambles gant e familh, e korndg Iwerzhon, p’en doa kavet, asambles gant e
vab, korfou reuniged marv bet dibezhiet gant pesketourien. Laret en doa ar re gozh dezhe ne
vije ket bet deus seurt doareoul gwechall, pa veze erruet ar reuniged e-giz loened sakr da heul
giziou ar vro.

Sachet e oa bet evezh Tomm Moore gant ar sofij e c’hallfe ar mojennou gwarezifi ar pep pri-
ziusafi er bed-mafi. Ha krog e oa bet neuze da glask titourou ha diellou war ar reuniged koulz
ha war Selkied hengoun ar Gelted. Da zigentaii en doa sofijet silafi ar vojenn-se e Brendan ha
Sekred Kells, hag a-benn ar fin e oa deut splann dezhafi e oa peadra d’ober un eil film hir. Sell
aze peseurt mod e oa bet krog gant istor Glen ha Morgana.

Strobinellet e vez daoulagadou ha di-
vskouarniou ar sellerien gant Kan
ar mor. Ennan zo kaoz deus danvez
skoemp — an darempredou etre breur ha
c’hoar hag er familh, ar c’hafiv hag ar
c’houn, ha gwarezifi an natur —, met e
bed marzhus an troiou-kaer dalc’hmat.

E 2010 e oa bet kinniget ar film Brendan ha sekred Kells en
droiad Sinema e brezhoneg evit ar skoliou. 3




AR SELKIED

Boudou mojennel eo ar Selkied, damvaouezed ha damreunigezed anezhe. Pa stokont an dour,
o forpantou kroc’hen reunigez gwisket gante, ec’h eont da reunigezed. Pa vez ur gwaz en ka-
rantez gant ur Selkie e koach he forpant a-benn ma n’afe ket war he c’hiz e-barzh ar mor. Met
pa vezont war an douar e tav mouezhiou ar Selkied.

E-pad pell amzer e oa bet soiijet e oa ar reuniged boudou sakr, ha pell zo e kaver anezhe e mo-
jennou ar Gelted. Sofijal a rae gant ar vartoloded e oant eneoul an dud aet da Anaon war vor. Un
azasaat diwar ar mojennou-se eo Kan ar mor, awenet gant mojenn ar Selkied e-mesk reou all.

SAMAIN

« Awenet eo an istor gant
ul lodenn deus ma buga-
leaj en Iwerzhon. D’an 30 a
viz Here e krog, hag echuifi -
d’an 31, da nozvezh Samain
[Halloween]. D’an noz-se, ®
gwechall gozh, e c’halle
an dud darempredifi bed an
Anaon...

Sofij mat am eus deus Sa-
main, deus an tantadou, deus
an treuzwiskamantou. ..
Ar bloavezhiou 80 e oa ha
padal e oa krefiv roudou ar
c’hredennou er bedou all !

E Kan ar mor eo da Samain e c’hall touded Macha diflukafi diouzh Bed an Anaon, ha d’an
deiz-se eo rik e teu Glen a-benn da vont en tu all d’ar milouer. » Tomm Moore



GLEN HENVEL OUZH MOWGLI

« Ur bugel a-vremaii eo Glen, sonn anezhaf gant e dreid war an douar. N’eo ket an ijin a vank
dezhafi ha plijet-hardi eo pa vez o kontaf istoriou da Vorgana, e c’hoar vihan. Ki, e gi, eo e
vignon kar-nes. E-giz Glen e oan-me ar bugel henaf, hag alies e sofije ganin e oa direizh ma
zud, a veze o krozal war ma lerc’h evit nebeut a dra. Ha tennafi gounit deus se a rae ma c’hoa-
rezed ! Diwallet bras eo Morgana gant Konan, tad Glen, pa vez-efi kalet gant Glen a-wechou.

E lunedou 3D gantafi war e fri hag e gabig war e gein eo gwisket Glen diouzhtu e-giz un dreis-
tharoz. Al lunedou-se zo graet evit kas da sofij deus ar bloavezhiou 80 ha deus giz ar bannou-
treset amerika en 3D. Hirie eman al lodenn vrasaf deus ar filmou-bevaat en 3D, padal eo bet
savet Kan ar mor en 2D. Plijet a ra din ar mousfent skafiv zo en dudenn benna, treset gant an
dorn en 2D ha lunedou 3D ganti e-giz pa vefe ur bitrak deus ur bed all ! » Tomm Moore

Gouher eo Glen e penn-kentan ar film, ha lakaat a ra e c’hoar da bennkaoz kement gwalleur
a c’hoarvez gantaf. Aonik eo pa wel dour, hag ur chupenn-warez a vez gwisket gantan ingal.
E fin ar film e tenn ar chupenn kuit ha splujafi a ra disoursi e-barzh an dour, a-benn mont da
gerc’hat ar c’hroc’hen reunigez a zo e-barzh ur c’houfr hag evit saveteifi e c’hoar vihan. Kom-
pren a ra pezh zo erruet ha dav eo dezhafi anzav e berzh breur henan penn-da-benn.

Ur skeudenn diouzhimp eo Glen ivez, tamm-pe-damm, e-giz Mowgli e Levr ar janglenn : dre-
zan e c’hallomp gwelet bed burzhudus e vamm hag e c’hoar...




KROGENENN

Ar grogenenn bet fiziet e Glen gant Branwenn, e vamm, eo al liamm e c’hall Morgana ober
gantafl evit adkavet anezhi. Gant ar son a sav deus ar grogenenn e ¢ ’halv Morgana ar gouleier
hud a-benn bezaii hefichet gante.

Kas a ra tres an troellennou a zo war
ar grogenenn da sofij deus ar mor ha
deus an douar (engravaduriou war ar
reier).

MORGANA

« C’hwec’h vloaz eo Morgana, hag ur Selkie eo, e-giz he mamm, bet ganet diwar ar garantez
savet etre ur Bugel-den hag ur Selkie. Ar galloud burzhudus-se he deus d’ober al liamm etre
daou ved. Enebet eo an dour hag an douar er film. Deus tu an digoustiafis, an hunvreou eman
an eil ha deus tu ar bed gwir, ar vuhez bemdez eman egile. Ul liamm d’an hunvreou eo an dour,
hag un nor a zigor war ur bed marzhus eo ar vammenn sakr dindanzouar.

D’ober anv deus ar re varv, deus an Anaon e talv ar Selkie ivez. Gant an dudenn-se e faote din
kas da sofij deus ar velkoni a zo e mojennou Iwerzhon. Hefivel eo Kan ar mor ouzh ur gome-
dienn velkonius dre gan.

Ha pa vefe Morgana en he seizhvet bloavezh ne gomz ket c’hoazh. Broudus-mat eo roifi buhez
d’un dudenn digomz, ret eo lakaat he fersonelezh da zont war-wel dre doareou he fas ha dre an
traoll a ra ! » Tomm Moore




MACHA

E mojennou keltiek Iwerzhon ec’h eo Macha doueez ar garantez, ar brezel hag ar marv. E Kan
ar mor,da deiz Samain, e vez Macha o sunai santaduriou ha fromou ar re a dremen war he hent,
hag e-giz-se e ra mein dioute. Ma ’c’h eo e-mod-se emafi-hi ec’h eo abalamour d’he c’harantez
evit he mab Mac Lir. Ne oa ket bet evit gouzafiv gwelet anezhaf beuzet gant ar glac’har goude
ma oa marvet e wreg. Evit dizoaniaf anezhaf he doa skarzhet kement santadur a oa ennafi ha
graet ur maen dioutafi. Abaoe n’eo ket bet frealzet p’he deus kollet he mab, aet eo da sorserez
ha, gant sikour he zouded, e serr he santaduriou.

Un eilskouer deus Macha zo er bed gwir : mamm-gozh Glen ha Morgana. E-giz Macha ec’h eo
honnezh damaniet gant glac’har he mab Konan, p’eo aet Branwenn, mamm Glen ha Morgana,
da Anaon. Kement e-giz ma klask gwarezifi he mab ken ne laosk ket anezhafi da vont pelloc’h
evit ar c’hafiv. Ha lakaet eo-hi ivez da vezai kalet gant he bugale vihan, ne ziskouez santadur
ebet dezhe. Touded a vez gant Macha, ur c’hrak-peroked gant ar vamm-gozh, hag eilskoueren-
nou int ivez e bed ar marzhou hag er bed gwir.

Ar vamm-gozh

Macha



MAC LIR

Doue ar moriou eo Manannann Mac Lir, hag aotrou meur ar barradoti-amzer hag an amzer. E
Kan ar mor e oa bet drailhet kalon Mac Lir, ha kement a zaelennou en doa skuilhet ken ne oa
ket moaien da gontaifi anezhe. Diwar ar glac’har e oa savet ur mor, hag ur mor bras da heul, ha
dalc’het en doa an dour da sevel, war-nes goloif pep tra. Gant Macha, e vamm, e oa bet sunet
tristidigezh ar mab ha graet ur maen dioutaii. E-giz-se eo e oa aet da roc’hell e-tal an tourtan
e-lec’h m’emafi Konan o vevai gant e diegezh.

Eilskouerennou an eil deus egile eo Mac Lir ha Konan. Ur glac’har spontus o deus, er memes
mod. Daoust dezhaf bezafi ur pezh mell gwaz hefivel ouzh ur roc’hell e seblant ar fromou da
vezai dic’houest da sevel e Konan, e-giz e Mac Lir.

. Konan
Mac Lir

CHANAKI

Er mojennou keltiek ec’h eo an drouized tud fur, gouizieien veur. E Kan ar mor ec’h eo henvel
a-walc’h Chanaki ouzh un drouiz loariadek un tamm anezhaii, holl istoriou ar bed dalc’het en
e vlev. Un istor don-donaii a vez kontet gant pep blevenn dezhafi. Adkas a ra Chanaki da sofyj
deomp ec’h eo a-bouez-kaer an treuzkas, ha diazez kentafl efivor ar rummadou tud da zont.
Konterien, bazhiou-balan ar memor eo ar Seanachai, aspadennou an hengoun dre gomz ma zo
anezhe.

Eilskeudenn tudenn Yann e bed gwir ar film ec’h eo Chanaki e bed ar marzhou.




T g icHENN EVIT AR sROLIT

FHDENMOW AR 1% Etre bed ar marzhol hag ar bed gwir...






DOARE TRESAN HAG AWEN

« Ur penn-gall eo Adrien Mérigeau, ar rener arzel, ha kenlabouret hon doa dija war sevel
Brendan ha Sekred Kells.

Ar memes doare tresafl zo e Kan ar mor hag e Brendan ha Sekred Kells. Levezonet a-galz on
bet gant Ar Prifis bihan hag aerouant e eizh penn, ur film produet gant Toei Animation ha ka-
set da benn en 1963 gant Yugo Serikawa.

Awenet eo bet al labour war ar goulou gant hini Paul Henry, al livour maezadou iwerzhonat
(1877-1958), met arzourien neveshoc’h, e-giz Klee, Kandinsky pe Basquiat o deus bet awenet
ac’hanon ivez.

Levezonet a-galz eo bet design ar film gant al lec’hienn hendraouriezh Newgrange — ur ¢c’hrug
savet gant bloc’hadou maen bras-meurbet, en-dro d’un trepas a gas da gambr ar c’hafiv deus
mare Amzervezh nevez ar maen —, e-lec’h ma weler tresou-reier war mein zo, linennou a-stur
pe a-skin anezhe. War veur a vaen-veur en Iwerzhon e weler ar stummou kelc’hiou-se, ha
bamet e vezan gante. Er memes mod e adteuont alies e Kan ar mor. Talvezet en deus ar stumm
tres-se deomp da ziskouez, a-wechou, santaduriou ar vad hag an diwall, ha gwechou all, san-
taduriou an anken, a sav pa vezer bac’het, paket lous.

Awenet eo tres Mac Lir gant lec’hiou all, e-giz an enezenn lesanvet Sleeping Giant, hefivel
ouzh ur ramz kousket war e gein, e zaouarn gantai war e gof. Mojennou keltiek ar Selkied, ha
Mananann Mac Lir, doue ar mor, kontadennou ar Chanaki iwerzhonat, bet azasaet ha treuz-
kemmet, a oa mammennou kontadenn Kan ar mor. » Tomm Moore

Fotoiou tennet deus ar film Brendan ha sekred Kells

DEUS BRENDAN DA GAN AR MOR

« Kaset war-raok e oa bet raktres Kan ar mor da vare sevel ma film hir kentafi, Brendan ha
Sekred Kells... Ez-naturel e oa bet kemeret perzh, gant skipailh an arzourien, en eil raktres-se.
En 2D emaifi ar bevaat, e-giz e-barzh Brendan ha Sekred Kells, ha roudou ennafi e-leizh deus ar
mojennou keltiek. Seizh vloaz zo e oamp bet krog gant ar skrivai hag ar c’hlask moneiz, hag e
nebeutoc’h evit daou vloaz eo bet savet ar film. Hag en-dro d’ur skipailh krefiv e oa deut tier-
produifi deus an Denmark (Norlum), deus al Luksembourg (Studio 352), deus Belgia (Digital
Graphics) ha deus Bro-C’hall (Superprod). » Tomm Moore

FICHENN DEKNIK

Skridaozaii : Will Collins

Rener arzel : Adrien Mérigeau

Sonerezh orin : Bruno Coulais, asambles gant Kila

Skignafi : Haut et Court

Produin : Cartoon Saloon (Iwerzhon), Mé€lusine Productions (Luksembourg), Norlum (Dane-
mark), Superprod (Bro-C’hall), The Big Farm (Belgia).

Film-bevaat / 1€33 / 2014 / Iwerzhon-Danmark-Belgia-Luksembourg-Frafis

2014 : Priz ispisial ar bodad-barn e Festival Voix d’étoiles e Port Leucate, Bro-C’hall
2014 : Priz kevrenn AnimaFICX e 52vet Festival Gijon, Bro-Spagn
2015 : Priz ar film gwellafi gant Akademiezh iwerzhonat ar sinema hag ar skinwel (IFTA)

Stumm e brezhoneg

Advouezhiaii e brezhoneg : DIZALE www.dizale.bzh
Treifi-azasaat e brezhoneg : Nolwenn Guignard
Rener arzel : Laors Skavenneg

Son : Jean-Mari Olivier

Detektifi : Arno Vannier

Mouezhiou :

Blenier karr-boutin : Laors Skavenneg
Branwenn : Mai Lincoln - Kanaouennou gant Nolwenn Leroy
Chanaki : Manu Mehu

Glen : Klet Beyer

Glen vihan : Taran Karluer

Konan : Tony Foricheur

Lug : Yann-Herle Gourves

Macha : Jisel Ar Gurudeg

Mac Lir : Tony Foricheur
Mamm-gozh : Jisel Ar Gurudeg
Morgana : Mai Lincoln

Mossy : Tangi Merien

Spud : Tangi Daniel

Yann : Manu Mehu

Troidigezh doser ar skolaerien : Corinne ar Mero (Daoulagad Breizh)
Skignafi e Breizh : DAOULAGAD BREIZH / 02 98 92 97 23 / daoulagad.bzh@orange.fr
www.daoulagad-breizh.org

